
Republika e Kosovës

Republika Kosova - Republic of Kosovo

Qeveria - Vlada - Government

                          Zyra e Kryeministrit / Kancelarija Premijera / Office of the Prime Minister

Dokument konsultimi për Koncept dokumentin për themelimin e Fondit Sovran të Republikës së Kosovës
Emri i politikës / projektakti normative
   Koncept dokumenti për themelimin e Fondit Sovran të Republikës së Kosovës 

Problemet kryesore të cilat i adreson kjo politikë janë:
Ky dokument përshkruan gjendjen aktuale në sektorin e ndërmarrjeve publike (NP) dhe aseteve nën administrimin e Agjencisë Kosovare të Privatizimit(AKP) dhe problemet që adreson në raport me këto dhe fusha të tjera ekonomike themelimi i Fondit Sovran të Republikës së Kosovës(FSRK). Dokumenti merr parasysh, përshkruan dhe analizon modele të ndryshme ndërkombëtare të fondeve investive shtetërore dhe fonde të pasurisë sovrane. Dokumenti shqyrton kornizën aktuale ligjore dhe jep rekomandimet për hartimin e legjislacionit të ri dhe ndryshimin e legjislacionit përkatës me qëllim të përgatitjes së bazës ligjore për themelimin e FSRK. Dokumenti parasheh dhe rekomandon modelet e financimit të kapitalit startues likuid, si dhe asetet jo-likuide që transferohen në pronësi të FSRK. Ky dokument përshkruan në detaje qëllimet, statusin, qeverisjen dhe organizimin e FSRK. Kornizën e strategjive investive dhe ndikimet tjera zhvillimore që FSRK mund t’i luajë në raport me bazën ekonomike dhe sistemin financiar të Kosovës. Dokumenti propozon strategjinë implementuese dhe jep rekomandimet përkatëse për formës dhe metodologjinë e zbatimit të planit për themelimin e FSRK në një periudhë sa më të shkurtër kohore.
Ligjet apo dokumentet qeveritare që autorizojnë përgatitjen e politikës
-Programi i Qeverisë së Republikës së Kosovës 2021-2025, Prioriteti 1.2
-Vendimi Nr. 06/36 i miratuar në Mbledhjen e Qeverisë me datë 22.09.2021 për Themelimin e Komisionit Ekzekutiv me qëllim të propozimit dhe hartimit të parimeve themelore, si parakusht për themelimin e Fondit Sovran të Republikës së Kosovës 

-Vendimi 150/2021, data 01.10.2021 në mbështetje të Vendimi të Qeverisë Nr. 06/36, të datës 22.03.2021 Komisioni Ekzekutiv, në mbledhjen e mbajtur me datë 30 shtator 2021, ka nxjerr vendimin për themelimin e Grupit Punues, i ngarkuar me hartimin e Koncept Dokumentit për shqyrtim të Komisionit Ekzekutiv, në qëllim të themelimit të Fondit Sovran të Republikës së Kosovës.
Objektivat kryesore që synojnë të arrihen me këtë politikë janë:

a) Stabilizuese - që kanë për qëllim rregullimin e buxhetit dhe stabilizimin e ekonomisë që nevojitet si pasojë e luhatjes së çmimeve që mund të kenë lëndët bazë (i.e., commodity) si nafta, gazi, etj.
b) E kursimeve – që kanë për qëllim rritjen e kursimeve, përmes diversifikimit të portfoliove, dhe zbutjen e dëmit që e trashëgojnë gjeneratat e ardhshme nga përdorimi i burimeve të pa ripërtërishme;

c) Për investimin e rezervave – që kanë për qëllim rritjen e kthimit në asetet e grumbulluara (rezervë) si p.sh . suficiti tregtar apo fondet e grumbulluara nga procesi i privatizimit;
d) Zhvillimore-që kanë për qëllim mbështetjen e projekteve zhvillimore që rrisin mirëqenien socio-ekonomike apo ndihmojnë në ndërtimin e politikave industriale që rrisin prodhimin;
e) Për kontigjencë të rezervave pensionale-që kanë për qëllim mbulimin e kontigjencës së detyrimeve pensionale në bilancin e gjendjes së Qeverisë.
Qëllimi i konsultimit

Brenda jo më shumë se 1 faqe, mundohuni të shpjegoni shkurtimisht:
Përmes procesit të konsultimeve me publikun, synohet transparenca dhe ofrohet mundësia e pjesëmarrjes së publikut dhe palëve të interesuara në procesin e hartimit të draft Koncept dokumentit për themelimin e Fondit Sovran të Republikës së Kosovës.
Faza e konsultimit me publikun bëhet përmes metodave të ndryshme, përfshirë Platformën Elektronike për konsultimet publike dhe takime direket më palë të interesit, ku do të përfshihen të gjitha institucionet, organizatat e shoqërisë civile dhe të gjitha kategoritë e shoqërisë të cilët mund të japin kontributin e tyre.

Kontribut të rëndësishëm mund të japin edhe organizatat ndërkombëtare në Kosovë dhe ekspertët e projekteve të ndryshme të asistencës teknike në institucionet e Republikës së Kosovës.  

Pas përmbylljes së procesit të konsultimit publik të KD për themelimin e Fondit Sovran të Republikës së Kosovës, të gjitha komentet, propozimet dhe rekomandimet e pranuara do të shqyrtohen, analizohen dhe vlerësohen me kujdes dhe në bazë të rëndësisë së tyre do të inkorporohen në versionin përfundimtar dhe do të procedohet më tej. 

Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit për Koncept Dokumentin për themelimin e Fondit Sovran të Republikës së Kosovës është deri më 14/03/2022, në orën 16:00. 
Të gjitha kontributet me shkrim duhet të dorëzohen me shkrim sipas formatit të mëposhtëm tek Sekretariati Koordinues i Qeverisë apo në formë elektronike në e-mail adresën vjosa.hoxha@rks-gov.net, me titull “Kontribut ndaj procesit të konsultimit për Koncept dokumentin për themelimin e Fondit Sovran të Republikës së Kosovës.
Cka duhet të përmbajnë komentet
Emri i përsonit/organizatës që jep komente:
Fushat kryesore të veprimit të organizatës:
Informatat e kontaktit të organizatës (adresa, email, telefoni):
Komentet: 
Data e dërgimit të komenteve: 

